
Deen drétte Volet, dee méi apaart ass an
dee mer net iwwerall hunn, ma dee mer
awer... Géschter zum Beispill hu mer
d’Creche vun dem Altersheim zu Biersch-
bech bei Miersch ageweiht, an ech muss
soen, dat ass eng aussergewéinlech flott
Initiativ - ech sinn och dovun iwwerzeegt,
datt déi hei, wa se bis fonctionnéiert,
d’selwecht gétt -, wou eben d’Educatrice
gesot huet: ,Et ass eng Fra heihinner
komm, déi eis gesot huet: «Ech kann net
erakommen, well ech si krank. Ma wann
ech zwou Minutten némmen d’Kanner ge-
sinn, déi hei spillen, dann hunn ech erém
Force, fir dee ganzen Dag auszehalen.»”
Do gesitt Der, datt dat och wichteg Ele-
menter sinn, an datt dat eppes ass, wat
och net némme fir d’Kanner wichteg ass.

D’Kanner och, déi mat deenen eelere Leit
dann do géschter all zesumme sech amé-
séiert hunn, wou ee gesinn huet, datt dat
wierklech bal esou e Verhaltnis ass wéi
Kanner mat hire Grousselteren, dat ass,
denken ech, och eppes, wat am intergene-
rationellen  Zesummeliewe sécher vu
groussem Intérét ass.

Zu Létzebuerg, wéi gesot, ass déi heiten
déi zweet Experienz, déi mer domadder
maachen. Et gétt am Ausland aner Pro-
jeten, déi esou fonctionnéieren. An ech
sinn dovun iwwerzeegt, datt et bei deenen
doten, an déar Form wéi et eben elo ge-
plangt ass, sécher och net waert bleiwen.

Dofir géif ech och wéllen der ganzer
Chamber, wou jo jiddwereen d’accord ass
fir dat ze stémmen, nach eng Kéier e ganz
grousse Merci soen, an och wénschen,
datt dann och déi verschidden Acteuren,
ob dat hei an désem Fall d’Associatioun
vun den Alzheimer ass, oder an deem
anere Fall déi vun der Pescatore, esou séier
wéi méiglech hir Sue kréien, op déi se
awer ewell eng Zaitche waarden.

Merci villmools.
B Plusieurs voix.- Trés bien!

B M. le Président.- Merci der Famillje-
ministesch.

Domadder ass d’Diskussioun ofgeschloss a
mir kommen elo zur Ofstémmung iwwert
de Projet de loi.

Vote sur I’'ensemble du projet de loi et
dispense du second vote constitutionnel

D’Ofstémme fankt un. Fir d’Eischt déi per-
séinlech Stémmen. De Vote par procura-
tion. De Vote ass ofgeschloss.

De Projet de loi 6038 ass ugeholl mat 59
Jo-Stémmen.

Ont voté oui: Mmes Sylvie Andrich-Duval,
Nancy Arendt, MM. Fernand Boden, Lucien
Clement, Mme Christine Doerner, MM. Emile
Eicher, Félix Eischen, Mme Marie-Josée Frank,
MM. Léon Gloden, Norbert Haupert, Ali
Kaes, Marc Lies (par M. Lucien Clement),
Mill Majerus, Mme Martine Mergen, MM.
Paul-Henri Meyers, Laurent Mosar, Marcel
Oberweis, Gilles Roth, Jean-Paul Schaaf,
Jean-Louis Schiltz, Marc Spautz (par Mme
Martine Mergen), Lucien Thiel, Robert We-
ber, Lucien Weiler (par M. Michel Wolter),
Raymond Weydert et Michel Wolter;

MM. Marc Angel, Alex Bodry, Mme Claudia
Dall’Agnol, M. Fernand Diederich, Mme Ly-
die Err (par Mme Claudia Dall’Agnol), MM.
Ben Fayot, Claude Haagen, Jean-Pierre Klein
(par M. Ben Scheuer), Lucien Lux, Mme Ly-
dia Mutsch, MM. Roger Negri, Ben Scheuer
et Mme Vera Spautz (par M. Roger Negri);

MM. André Bauler, Eugéne Berger, Xavier
Bettel, Mme Anne Brasseur, MM. Fernand
Etgen, Paul Helminger (par M. Xavier Bettel),
Claude Meisch, Mme Lydie Polfer (par M Fer-
nand Etgen) et M. Carlo Wagner;

MM. Claude Adam, Frangois Bausch, Félix
Braz, Camille Gira, Jean Huss, Henri Kox et
Mme Viviane Loschetter;

MM. Jean Colombera, Gast Gibéryen (par
M. Jacques-Yves Henckes), Jacques-Yves Hen-
ckes et Fernand Kartheiser.

Gétt d’Chamber d'Dispens vum zweete
Vote constitutionnel?

(Assentiment)
Dann ass dat esou décidéiert.

www.chd.lu

Ech hat och vergiess beim Vote virdrun,
dés Dispens ze froen.

5. 5956 - Projet de loi portant
modification de la loi du 13 mars
2007 autorisant la participation
de I'Etat a la reconstruction de
I'Aile Centrale, a la rénovation,
la transformation et la moderni-
sation de I'Aile Cité du Centre in-
tégré pour personnes agées de la
Fondation ).-P. Pescatore (suite)

- Dispense du second vote constitution-
nel

Sidd Der och domadder d’accord?
(Assentiment)
Dann ass dat esou décidéiert.

Mir kommen dann elo zur Diskussioun
iwwert de Projet de loi 6120 iwwert d’Em-
benenne vum Lycée technique Nic. Biever.
Hei ass d’Riedezdit och nom Basismodell
festgeluecht, an et si bis elo schonn age-
schriwwen: d’Madame Andrich, den Har
Berger, den Har Bodry, den Har Adam an
den Har Kartheiser.

(Brouhaha)

D'Wuert huet elo de Rapporteur vum Pro-
jet de loi, den honorabelen Har Ben Fayot.
Har Fayot, Dir hutt d'Wuert.

6. 6120 - Projet de loi modifiant
la dénomination du Lycée tech-
nique Nic. Biever et étendant son
offre scolaire a la division supé-
rieure de l'enseignement secon-
daire

Rapport de la Commission de I’Educa-
tion nationale, de la Formation profes-
sionnelle et des Sports

® M. Ben Fayot (LSAP), rapporteur.- Har
President, de Projet de loi 6120 huet zwee
Objeten. Dat eent ass, den Numm vum
Lycée technique Nic. Biever ze dnneren, an
deen aneren Objet ass, fir d’Offre scolaire
vun deem Lycée ze erweideren.

De Projet gouf am Maderz 2010 déposéiert
a soll am Schouljoer 2010/2011 schonn
émgesat ginn. Ech wéll hei keng laang his-
toresch Ausféierung maachen, méa et kann
een awer just soen, dass dee Projet hei,
wat de Lycée vun Diddeleng ugeet, sech
an eng laang Entwécklung zu Létzebuerg
areit, déi, kéint ee scho bal soen, viru 400
Joer ugefaangen huet, dat heescht mam
Colléege des jésuites an der Stad. Ma ech
erspueren lech déi laang Geschicht do.

De Lycée technique Nic. Biever staamt, ass
entstanen duerch d'Gesetz vun 1965
iwwert den Enseignement moyen. Dee-
mools ass geduecht ginn, fir eng verkierzte
Secondaire ze maachen, fir d’Kanner direkt
op d’Beruffsliewen ze preparéieren. An
deen Enseignement moyen huet dann
1968 zum Collége d’enseignement moyen
vun Diddeleng gefouert.

D’Iddi war och, fir ebe méi Lycéeén ze
maachen, déi no bei de Schiiler hirer Wun-
neng waren, well Der jo wésst, dass mer
bis dohinner Lycéeén haten, déi an der
Stad, zu Esch, zu Dikrech, zu lechternach
waren. Lues a lues ass awer dann, souguer
och an der Stad, gefrot ginn, dass een net
némme sollt um Lampertsbierg Lycéeé
maachen, dat heescht, do, wou d’Proffe
gewunnt hunn, ma och an anere Quartie-
ren, wou d’Schiiler gewunnt hunn, fir op
déi Manéier eben e Lycée de proximité ze
maachen.

Dunn, 1979, ass jo den Enseignement
moyen ersat ginn duerch den Enseigne-
ment secondaire technique, an dorobber-
hin ass dann och kuerz duerno, den 13.
Juli 1979, de College d’enseignement
moyen et professionnel vun Diddeleng
émgeadnnert ginn an de Lycée technique
Nic. Biever, wéi e bis haut och nach
heescht.

Dee Lycée technique Nic. Biever, deen
huet haut éischtens de Cycle inférieur vum
Enseignement secondaire technique, en
huet de Régime préparatoire, en huet de
Cycle moyen et supérieur moyen et supé-
rieur vum EST, an en huet och déi dréi
Klasse vun der énneschter Divisioun vun
dem Enseignement secondaire général,

plus eng Quatrieme Enseignement secon-
daire, déi als Projet pédagogique an deem
Gebai leeft. Dat ass also schonn eng
Ouverture gewiescht zu der Division supé-
rieure vum Enseignement secondaire an
deem Lycée.

Et kénnt och nach derbai, dass d’Chamber
jo hei eng Motioun am Joer 2008 ugeholl
huet, den 10. Juli 2008, an déar se d’Regie-
rung opgefuerdert huet, iwwerall do, wou
an de Lycées techniques déi énnescht
Klasse vum Enseignement secondaire be-
stinn, fir och sech ze iwwerleeén déi
iewescht Klassen anzeféieren, eben och
erém eng Kéier an der Iddi, fir méi no bei
de Schiler ze sinn, fir hinne laang Weeér
ze erspueren. Dat ass jo och d'lddi
gewiescht vum Plan sectoriel «Lycées», no
deem jo och déi Décisioune geholl ginn.

Am Lycée technique Nic. Biever waren am
Schouljoer 2005-2006 127 Kanner an den
énneschte Klasse vum Enseignement se-
condaire. Am Joer 2009-2010, also an
deem lafende Schouljoer, sinn et der 2.011
(veuillez lire: 211). Dat weist also drop hin,
dass déi Schoul och fir de Secondaire méi
Attraktioun kritt. Dovunner waren der 41
op dar Quatrieme Projet pédagogique
vum Enseignement secondaire.

De Statsrot mécht och déi Remarque, déi
net falsch ass, dass déi 41 Schiiler net on-
bedéngt mussen elo d’'néchst Joer an den
neie Lycée classique oder Lycée général op
Diddeleng goen. Si kénnen an iergendeng
Schoul goen, well mer jo keng Carte sco-
laire hunn. An et gouf och an der Vergaan-
genheet jo souguer Schiiler, déi e Lycée an
hirer Gemeng haten, déi anzwousch
anescht gaange sinn.

Ma nach muss een awer soen, dass e Ly-
cée, och e vollstannege Lycée an enger
grousser Gemeng, an engem Centre de
développement eng wichteg Funktioun
huet. Dat gesait een och an deenen neie
Lycéeén, déi gegrénnt gi sinn, déi elo scho
lafen, wéi zu Réiden an an anere Lokalitéi-
ten. Duerfir ass jo am Plan sectoriel, si jo
aner Lycéeé schonn an der Preparatioun,
wéi zum Beispill zu Clierf, zu Déifferdeng
an och zu Mondorf, déi jo elo vun der Re-
gierung, net op d’Ais geluecht gi sinn, ma
e béssen zréckgesat gi sinn, wat an deene
jeeweilege Gemengeréit jo zu relativ
grousser Opreegung gefouert huet.

De Lycée, deen dann elo geschaf gétt...
Well mer keng Carte scolaire hunn, dat ass
mengen ech eng Donnée, déi ee muss be-
denken, an och keen eigentlech eng Carte
scolaire wéllt - ech hunn net gehéiert vun
iergendenger politescher Familljen, dass se
weéllt esou en Dirigismus aféieren -, ma
esou Lycéeé musse sech jo dann an enger
Lycéeslandschaft, ech wéll net soen impo-
séieren, ma si musse sech duerchsetzen,
och fir Schiiler unzezéien. An dat huet ee
jo oft gesinn, och an der Stad, wann nei
Lycéeé komm sinn, da sinn d’Schiiler
dohinner gaangen, da sinn anerer, déi ha-
ten der e bésse manner. Ma ech mengen,
mir hunn hei zu Létzebuerg jo eng grouss
Schiilerzuel a mir hunn émmer och Plaz-
mangel, duerfir ass et scho wichteg, dass
en neie Lycée entsteet.

Dat gesot, Har President, just nach eng
lescht Remarque - reng, wéi soll ech soen,
grammatescher Natur, vu Punktuatioun -
de gudde Bievesch Néckel, deen am Lycée
technique Nic. Biever geschriwwe ginn
ass, Nic. - mat Punkt - Biever, dee verléiert
dann elo an deem neie Lycée Nic-Biever
sai Punkt an e kritt en Trait d’union, an dat
ass dann elo eigentlech déi grammatesch
Ausriichtung fir och déi zukiinfteg Lycéeén,
déi no Nimm vu Politiker oder aner Per-
sonnagé genannt ginn.

Merci, Har President.

® M. le Président.- Merci dem Har
Fayot, an als éischte Riedner ass d’'Ma-
dame Sylvie Andrich agedroen. Madame
Andrich, Dir hutt d'Wuert.

Discussion générale

» Mme Sylvie Andrich-Duval (CSV).-
Merci, Har President. Har President, Dir
Dammen an Dir Haren, fir d’Eischt wéll
ech dem honorabele Ben Fayot Merci soe
fir sdin interessanten an exakte schréftle-
chen a méndleche Rapport. Et bleiwe mer
elo just nach e puer Kommentaren zu dem
virleiende Gesetzesprojet ze maachen.

De Lycée technique Nic. Biever, deem mer
elo jo en neie Numm ginn, deen huet

schonn eng laang Geschicht hanneru sech,
wéi mer héieren hunn, a wann een dat
mat deem néidege Réckbléck haut kuckt,
da kann een dat als Erfollegsstory betite-
len. Ugefaangen 1968 mat der Schafung
vun der sougenanntener Diddelenger Mét-
telschoul iwwert d'Transformatioun am
Joer 1979 an de Lycée technique Nic. Bie-
ver, bis d’Aféieren am Joer 1980 vun der
énneschter Divisioun vum klassesche Se-
condaire. D'Offer gouf souguer mat Suc-
cés duerch e Projet pédagogique op
d’Quatriéme vum Secondaire ausgeweit,
an dat vum Schouljoer 2005-2006 un.
Duerno mussen d’Schiiler dann an aner
Lycéeén auswdichen, op Esch oder an
d’Stad.

Och d’Infrastrukture vum Lycée technique
si mat de Joren opgewaert ginn. Virun e
puer Joer koum nach eng nei Filial an de
Quartier Italien - bei dat beriihmte Franke-
lach - bai, an déi nom fréieren Alliance-Ter-
rain benannt gouf. An no jorelaangen
Transformatiouns- a Bauaarbechten um
Haaptsite, deem fréieren Dispensaire an
der Parkstrooss, konnt d’lescht Joer e flot-
ten neie Komplex ageweit ginn, deen
d’Gedold vun de Schiler an de Proffe be-
loune sollt. An deem léisst et sech och be-
stémmt elo gutt léieren. Zousétzlech huet
d’Regierung décidéiert, fir deemndchst
eng nei Sportshal bei d’Annex am Quartier
Italien opzeriichten, déi se och weiderhin
als Prioritéit ugesait, trotz dem presen-
téierte Spuerplang.

An haut solle mer d’Dieren opmaache fir
eng qualitativ Weiderentwécklung vum Ly-
cée technique Nic-Biever, andeems mer
elo de kompletten Zyklus vum klassesche
Secondaire och do kénnen ubidden. Duer-
fir jo och d’Annerung vum Numm a Lycée
Nic-Biever. Effektiv zielt déi Schoul eng
héich Zuel Schiiler, eng Zuel, déi konstant
geklommen ass mat de Joren. Och d'Zuel
vun de Schiler am Enseignement secon-
daire, am Klasseschen, ass weider an
d’Luucht gaangen. Esou sinn 2005-2006
127 Schiler, 2007-2008 179 Schiiler an
2009-2010 111 Schiler derbai komm.

Et ass awer esou, dass déi zwee Lycéeén
aus dem Pdle sud zu Esch, de Jonge-Lycée
an de Lycée Hubert Clément, dee jo ge-
schwé renovéiert soll ginn, op hiren
ieweschte Klasse saturéiert sinn. Gradesou
soll de Kolléisch an der Stad frésch ge-
maach ginn, wat d’Capacitéiten, fir Schiiler
opzehuelen, wdert beaflossen. Mat Refe-
renz op eng Motioun, déi hei 2008 an der
Chamber gestémmt gouf, proposéiert
duerfir d’'Madame Minister, konform zu de
Besoinen, den ieweschten Zyklus vum klas-
sesche Secondaire an allen technesche Ly-
céeén unzebidden, also och zu Diddeleng.

Dovunner ofgesinn huet Diddeleng zénter
e puer Joer méi eng dynamesch Entwéck-
lung vu senger Populatioun an ass mat
ronn 19.000 Awunner déi véiertgréisst
Stad am Land. Um Niveau vun der Landes-
planung ass Diddeleng als ee regionalen
Entwécklungs- an Attraktivitéitspol klas-
séiert a soll och dowéinst net némmen
iwwer performant Schoulen, ma doriwwer
eraus iwwer aner wichteg national Infra-
strukturen am noen Emkrees verfligen.
D’Ubannung un den o6ffentlechen Trans-
port, souwuel innerhalb wéi ausserhalb
vun der Stad, ass hei ouni Zweifel vu
groussem Virdeel.

An den Ae vun der CSV stellt dése Projet
de loi duerfir e wichtegen a grousse
Schratt an déi richteg Richtung duer, an
esou waerte mer, Har President, Dir Dam-
men an Dir Haren, de Projet och matstém-
men.

B Plusieurs voix.- Trés bien!

P M. le Président.- Merci der Madame
Andrich, an als ndachste Riedner ass den
Har Berger agedroen. Har Berger, Dir hutt
d'Wuert.

P M. Eugéne Berger (DP).- Merci, Har
President. Dir Dammen an Dir Haren, ech
wéllt och dem Rapporteur Merci soen,
deen eis jo e klengen awer e flotten Histo-
rique hei och bruecht huet zum Lycée.
Hien ass an de 60er Jore gestart. Ech wéllt
vldicht e bésse méi rezent starten.

Et ass esou, datt mer 2008 hei, op Initiativ
vu menger Fraktioun, eng Motioun an der
Chamber gestémmt haten, wou mer ge-
frot haten eben, fir d’Strukture vun de Se-
condairesschoulen un d’Realitéiten, un
d’Besoine vum Schoulalldag, vum Terrain



